Sanz Lehendakariak Uitziko tunel zaharra zeharkatzen duen Plazaola bidearen tartea ireki du
Horrez gain, Lekunberriko biomasa zentrala eta mendeko pertsonentzako herriko Eguneko Zentroa ere ikusi ditu 


Lehendakaria Lekunberriko biomasa zentrala ikustera joan da 

Nafarroako Lehendakariak, Miguel Sanz Sesmak, gaur goizean Larraun ibarrera egin du bisita, Uitzi kontzejura zehazki, Larraun udalerrian dagoena; Lekunberrin ere izan da.  Lehendakariarekin batera izan dira Kultura eta Turismoko kontseilaria, Juan Ramón Corpas Mauleón eta Larraungo eta Lekunberriko alkateak, José María Astiz eta José María Ayerdi, hurrenez hurren. 

Segizioa, lehenengo, Uitziko tunelaren hegoaldeko irteerara (Plazaolako bide berdea) joan da tuneleko instalazio elektrikoa inauguratzeko ekitaldian izateko. Horren ostean, Sanz Lehendakaria Lekunberrira joan da biomasa bidezko energia lortzeko zentrala ikustera. Zentral horrek kiroldegiko igerilekuaren berokuntzarako eta Lekunberriko eta Larraungo ikastetxe publikorako energia sortzen du. Lekunberriko Udalak eta Levenger enpresak sustatu dute ekimena BIOMCASA programaren barruan. Programa hori Energia Difertsifikatzeko eta Aurrezteko Institutuak (IDAE) egin du Cederna Garalur enpresaren laguntzarekin. 

Azkenik, mendekoak diren adinekoentzako ibarreko Eguneko Zentro Geriatrikora egin du bisita.  

Sanz pozik azaldu da Lekunberrin egoteagatik, Gobernuko presidenteordea eta Toki Administrazioko kontseilaria izan zen garaiaren zati bat hartu zuelako herriaren inguruko jardunak; Lekunberri Larraungo ibarretik banatzeko espedientea ebatzi behar izan zuen. Halaber, bisitak "herritarrentzako zerbitzuak hurbilago daudela egiaztatzeko eta zerbitzu horien guztien garapena ikusteko balio izan duela” adierazi du. 

Biomasa zentraleko bisitan, Lehendakariak hau azpimarratu du: “honako hau bezalako energia garbiak garatu daitezke eta, hala, eraginkorragoak izan". Hauxe gehitu du: "Japonian gertatzen ari dena ikusita energia mota hauek garatzen jarraitu beharra dago”. 

Eguneko zentroaren inguruan, Sanzek esan du herritarrei zerbitzuak eskaintzeko egin diren inbertsio mesedegarriak egiaztatzeko aukera izan duela. Zerbitzu horiek, Sanzek esan duenaren arabera, “herritarren ongizatea bultzatu behar dute, baina herritarren bizitzari urteak gehitu beharrean, urteei bizimodu hobea emanez”.   

Sanz Lehendakaria eta Corpas kontseilaria ibarreko Eguneko Zentroan dauden mendeko pertsona batzuekin 


Uitziko tunelaren argiztapena
Gaur egun proiektuan barne hartzen ari diren Iruña-Irurtzun tartea egitea kenduta, Uitziko tunela izan zen Plazaola bideko lehengo bidearen bide berdea osatu ahal izateko azken oztopoa, Irurtzunen eta Gipuzkoako mugaren artean hain zuzen ere.
Tunelak 2.680 metro ditu eta antzinako Plazaola trenbidearen zatia da; denbora luzez penintsulako trenbiderik luzeena izan zen. Trenbidea 1914. urtean ireki zuten eta orain arte ez dute leheneratu. Hala ere, Plazaola Partzuergo Turistikoak hobekuntza txikiak egin ditu, esate baterako, arekak garbitu, bideko zuloak konpondu edo, berriki egin den bezala, argiztapena jarri du. Argiztapena jartzeko 1.391.908,82 euro inbertitu dira, horietatik 835.000 euro Nafarroako Gobernuak finantzatu du Kultura eta Turismo Departamentuaren bidez. 

1991ko Udalaz Gaindiko Intzidentziako Plan Sektorialak (PSIS) Irurtzun-Donostia tartea hasi zuenez, Nafarroako Gobernuak Iruñatik Irurtzunera doan 20 km-ko tartea Udalaz Gaindiko Intzidentziako Plan Sektorialtzat jo zuen 2009an. Proiektua Plazaola Turismo Partzuergoak bultzatu du eta Iruña eta Donostia lotzen zituen lehengo trenaren ibilbide guztia, Nafarroatik zehar pasatzen zena, leheneratzeko bidea eman zuen eta, hala, Irurtzun eta Donostia arteko bidea jarraitu zuen. 

Proiektua jarduera turistikoak eta jolas jarduerak egituratzeko ardatza da eta Ingurumenaren eta Landa eta Itsas Ingurunearen Ministerioaren Bide Naturalen Sarera gehituko da. 

Iruña-Irurtzun tartean leheneratuko den ibilbidea bost udalerritatik pasatzen da:  Berriobeiti (Artika, Aitzoain, Berriogoiti, Ballariain, Elkarte eta Oteitza kontzejuak), Berriozar, Itza Zendea (Saratsa, Eritze, Saratsate eta Gulia kontzejuak), Arakil (Aizkorbe kontzejua) eta Irurtzun.  

Jatorrizko plataforma leheneratu ezin den lekuetan (industrialdeak edo urbanizazioak daudelako edo tunelak leheneratzea ezinezkoa den lekuetan bidea desagertu delako) beste ibilbide batzuk egitea aurreikusi da. 

Bide berdean ezingo dira ibili motordun ibilgailuak, lursailetan nekazaritzako eta abeltzaintzako jarduerak garatu behar direnean eta larrialdi egoeretan izan ezik. Horrez gain, segurtasuna murrizten duten elementuak eta beste elementu interesgarri batzuk iragartzeko seinaleak jarriko dira (iturriak, arauak, etab.). 

Jarduera horiek jendeak erabiltzeko eta gizartearen intereserako egin dira, gizartearen ongizatea hobetuko baitute jolas eta kirol jarduerak garatzea erraztuz. Horrez gain, trenbide historiko bat leheneratzeak ostalaritzarekin eta landa turismoarekin loturiko jarduera ekonomikoak sustatuko dituela uste da.
Iruña-Irurtzun ibilbidean falta diren tarteak
Ibilbidearen hasiera Iruñaren eta Berriobeitiren mugan dago. Berriobeitiko (Artika) lehenengo tarte hori 1.195 metro luze da eta ibilbidea ia tarte osoan jatorrizkoa da.
Berriozarko tarteak 1.342 metro ditu eta hark ere jatorrizko ibilbidea jarraitzen du zati batean. Parte zaharrera sartzeko NA-4108 errepidetik aurrera, hala ere, beste bide bat egin beharko da, lehenengoa eta garrantzitsuena izango dena.
Hirugarren tartea Berriobeitin (Aitzoain, Berriogoiti, Ballariain, Elkarte eta Oteitza) dago eta 6.747 metro luze da. Udalaz Gaindiko Intzidentziako Plan Sektorialak Plazaola zerbitzuen poligonoko bidearekin paralelo doan ibilbidea egin daitekeela esan du. Partzuergoak Berriogoitin arku bat eraikitzea proposatu du, antzinako tunel bat gogoratzearren.
Laugarren tartea Itza Zendeatik pasatzen da (Saratsa, Eritze, Saratsate eta Gulia) eta 8.151 metro luze da. Proiektuak jatorrizko ibilbidea jarraituko du ia-ia Saratsara sartu arte. 192 metro ditu eta Guliako biaduktutik pasatzen da; balio handiko injinerutza lana da biaduktua baina hondatua dago.
Bosgarren tartea Arakildik pasatzen da (Aizkorbe) eta 1.525 ditu. Tarte horretan 620 metroko tunela dago baina gaur egun duen egoera dela eta baliteke beste ibilbide batzuk egin behar izatea. Seigarren tartea Irurtzundik pasatzen da eta 780 metro ditu. Lehengo trenbidearen jatorrizko trazatik igarotzen da eta dagoeneko desagertua dagoen Irurtzungo geltoki ohia zegoen tokian amaitzen da. Plataformaren zabalerak 3,20 metro eta 3,80 metro izango ditu; hala ere, jatorrizkoak ez diren ibilbideetan zabalera txikiagoa izango du maldak direla eta. Egituraren eta eraikuntzaren aldetik egongorrak direla egiaztatzeko berrikusi eta, behar izanez gero, tunelak (argiak jarriko dira) edo egiturak -hormak eta zubiak- sendotu eta berritu egingo dira.
Lekunberriko biomasa  zentrala
 Lekunberrin biomasan oinarrituriko instalazio termikoko sistema berri bat dute 2011ko urtarrilaren hasieratik. Energia sortzeko peleta eta oliba hezurrak erabiltzen ditu eta kiroldegiari, igerilekuari eta Lekunberriko eta Larraungo eskualdeko ikastetxeari berokuntza eta ur beroa izateko zerbitzua ematen die. 
Sistemak pelet galdara bi eta biomasa galdara bat erabiltzen ditu. Guztira 600 kW-ko potentzia dute eta kontsumo guztietarako behar den energia termikoaren % 100 sortzen dute.
Hartutako neurriei esker energia primarioaren 130 tona petrolio baliokide (TPB) aurrezten dira eta 338 tona karbono dioxido atmosferara isurtzea saihesten da, karbono dioxidoaren emisioak klima aldaketaren arrazoi nagusia baitira.
Zentrala Lekunberriko Udalarekin eta Levenger enpresarekin batera eraiki da. Levenger enpresak mantentze lanak ere kudeatzen ditu. Injinerutza enpresa horrek energia berriztagarriak bultzatzen ditu BIOMCASA izeneko estatuko programaren barruan. Programa hori Energia Difertsifikatzeko eta Aurrezteko Institutuak (DEIA) babestu du. BIOMCASA programaren bidez instalazioa ez da ordaindu behar izango zerbitzua eskaintzen hasi arte. 10 urteko iraupena izango du eta kontsumitu den energia termikoaren arabera fakturatuko da, betiere ordezkatu duen erregai fosila erabiliz izango lukeen fakturarekin alderatuta energiaren kostuan aurreztutako % 13ren bidez, instalazioaren ordainketa finantzatua barne. Levenger Greenbuilding proiektuaren erakunde laguntzailea da. Lavenger enpresak Europako Greenbuilding markaren Lekunberriko proiekturako emakida eskatu du pellet eta oliba hezur bidezko energiaren erabilera eta District Heating sistemaren erabilera eraginkorra bateratzen aitzindaria izan delako.
Nafarroako Gobernuak 66.117,15 euroko diru-laguntza eman du proiektu horretarako: 60.496,68 euro sistema eraikitzeko eta 5.620,47 euro teknikarien ordainsarietarako. Diru-laguntza Cederna-Garalur eskualdearen garapenerako sozietateari (37.842 euro) eta Larraungo eta Lekunberriko Udalei (28.275,15 euro) eman zaie. Galdara eta gainerakoak jartzea 198.000 euro dira eta Levenger enpresak finantzatuko du IDEAren BIOMCASA programaren kredituaren bidez. Mailegua kuota finkoetan amortizatu beharko du eta interesak ordaindu, Euriborraren % 1,5 (urtero berrikuspenak egin beharko dira).
Mendeko pertsonentzako eguneko zentroa
Lekunberriko adinekoei arreta emateko erabilera anitzeko zentroa udalarena da eta Nafarroako Gobernuak finantzatu du. Zentroaren zerbitzu nagusia mendekoak diren 65 urtetik gorakoentzako eguneko zentroan arreta ematea da, bereziki kalte psikiko iraunkorra edo iragankorra dutenentzat, gaixo horien egoerak txarrera egitea saihesteko.
Zentroa beheko solairu batean dago eta 375,34 m2 erabilgarri ditu. Gizarte Zerbitzu Orokorren Zorroan ezarritako zerbitzuak eskaintzen ditu, ikuztegi zerbitzua du, bainugela geriatrikoa, podologia-zerbitzua eta errehabilitaziorako aparatuen erabilera.20 plaza ditu.
Nafarroako Gobernuak, Gizarte Gaiak Departamentuaren bidez, 775.730,10 euro eman dizkio Lekunberriko Udalari eguneko zentroaren eraikina urbanizatzeko, eraikitzeko eta hornitzeko.

Uitziko tunela 

Agintariak eta bisitara joan direnak Uitziko tunelean 







